
Drejtuar: Kryeredaktorit të gazetës Veçer  

 

Duam ta korigjojmë deklaratën e dhënë nga Ministri i Drejtësisë Mihajllo Manevski për të 

cilën raportoi gazeta Veçer, në një intrevistë të publikuar më 6 Janar, 2010.  Në intervistë, 

Ministri ju referua kinse një ankete të realizuar nga USAID në lidhje me besimin e qytetarëve 

në sistemin gjyqësor duke thënë se: ”Në bazë të një ankete të USAID qytetarëve po ju 

kthehet besimi në sistemin gjyqësor. Në Mars të vitit 2008 ka pasur 72% të qytetarëve të cilët 

i kanë besuar sistemit gjyqësor. Në Nëntor numri i qytetarëve që kishin besim në gjyqësor 

është rritur në 79%, përderisa anketa e fundit e zhvilluar në në Mars 2009 tregon se 82%  të 

qytetarëve kanë besim në sistemin gjyqësor.”  Kjo nuk është një deklaratë e saktë, dhe këtë 

paraprakisht ja kemi bërë të qartë edhe Ministrisë të Drejtësisë.   

  

Në fakt, USAID asnjëherë nuk ka bërë sondazh në lidhje me besimin e qytetarëve në sistemin 

gjyqësor. Por, USAID i ka ndihmuar gjykatat themelore në Maqedoni për të zhvilluar dhe 

implementuar një sondazh për atë se sa janë të kënaqur shfrytezuesit e shërbimeve të gjyqit, 

të cilën ata e kanë shfrytëzuar për t`i vlerësuar shërbimet e tyre administrative. Sondazhi ishte 

prezentuar si pjesë e  projektit  i USAID-së për modernizimin e gjykatave në Maqedoni që në 

vitin 2003 edhe atë në 10 pilot gjykata me qëllim të vlerësimit e se a janë të kënaqur 

shfrytëzuesit e shërbimeve të gjykatave e në lidhje me efektivitetin dhe kushtet e shërbimeve 

administrative nga ana e gjykatave.  Qëllimi kryesor i sondazhit  është që si një mjet 

menaxhimi të identifikojë dobësitë e punës së gjykatave, e cila pastaj do t’i ndihmojë 

kryetarët e gjykatave të mundohen të gjejnë mundësi për zgjidhjen e atyre dobësive. Nga 

Janari e deri në Mars 2008, Projekti i USAID për Implementimin e Reformave në Gjyqësi ka 

punuar me Zyrën Administrative (ZA) të Këshillit gjyqësor  në prezentimin e sondazheve 

përtë gjitha 27 gjykatat themelore.Në dy raste gjatë 2008 USAID e ka ndihmuar ZA dhe 

gjykata themelore në realizimin e sondazhit në fjalë. .  Prej asaj kohe, sondazhi është 

zhvilluar në mënyrë të pavarur nga ZA dhe gjykatat themelore pa pjesmarrje të USAID.   

 

Ministri Manevsi i ka keqinterpretuar rezultatet nga të dhënat duke i barazuar atë se a janë të 

kënaqur shfrytëzuesit e shërbimeve të gjyqit, me besimin publik ndaj sistemit gjyqësor. 

Sondazhi lidhur me nivelin e kënaqshmërisë të shfrytëzuesve të shërbimeve të gjyqit nuk ka 

për qëllim të vlerësojë pavarësinë e gjykatave apo besimin e qytetarëve në sistemin gjyqësor. 

Por, ai është bërë me qëllim që të vlerësoj se a janë të kënaqur shfrytëzuesit faktik të 

shërbimeve të gjyqit me shërbimet administrative të gjyqit siç janë qasja e lehtë në to , sjellja 

e punonjësve gjyqësor e kështu me radhë.  Ministri poashtu në mënyre jo korrekte e ka 

prezentuar anketën e fundit sikur të jetë ajo e realizuar nga USAID.     

Ne besojmë se lexuesit tuaj e meritojnë një informatë korrekte në lidhje me rolin e USAID në 

mbështetjen e Maqedonisë për reformat në gjyqësi dhe ju lusim që ta publikoni këtë letër.  

